                                Укытучылар көне!
 укучы:        Нигә мин сайладым укытучы эшен?
     укучы:     Сынарга үземдә сабырлык көчен!

    укучы:           Нигә мин сайладым укытучы эшен?

  укучы:      Исән – сау үссен дип һәр сабый кешем!

 укучы:            Нигә мин сайладым укытучы эшен?
 укучы:         Һәр бала күрсен дип хезмәт җимешен!
  укучы:             Нигә мин сайладым укытучы эшен?

 укучы:         Күрмәсен дип беркем ана рәнҗешен!

укучы:           Нигә мин сайладым укытучы эшен?
укучы:         Гыйлем наданның ексын дип бишен!
укучы:           Нигә мин сайладым укытучы эшен?
укучы:        Намуслы явыздан булсын дип өстен!

укучы:            Мин нигә сайладым укытучы эшен?

укучы:       Булмасын дип көнче, көндәшем!

укучы:            Нигә мин сайладым укытучы эшен?

укучы:        Киңәшкә керсен дип миңа бар күршем!

укучы:             Нигә мин сайладым укытучы эшен?

укучы:         Һәрбер җирдә хаклык җиңсен өчен!
укучы:             Нигә мин сайладым укытучы эшен?
укучы:         Яшәргә, эшләргә, яшьнәтеп яшен!

укучы:            Сорыйм олыгая барган саен

укучы:         “Бир тагын ходай, сабырлык көчен!”

 укучы: Укытучыларыбыз! Тормышыбызда Сезнең нинди мөһим урын алып торганыгызны без әле төгәл генә аңлап та бетермибездер. Гел янәшәңдә булган, кирәк чакта җылы сүзе, кирәк чакта урынлы шелтәсе белән ярдәм иткән кешегә бик игътибар да итеп бетермәскә мөмкинбез… Мөгаен, мәктәпне тәмамлап, еллар узганнан соң, кеше үз тормышында укытучының никадәр кадерле һәм мөһим кеше икәнен аңлый башлыдыр. Иң беренче чиратта, син Укытучыңны сиңа белем, гыйлемгә мәхәббәт танытканы өчен искә алсаң, икенчедән, синең исеңә, һичшиксез, укытучының ипле, җылы тәрбиясе төшәр. Укытучыларның авыр, катлаулы, җаның-тәнең белән бирелеп эшләүне таләп иткән хезмәтен бернинди сүзләр белән дә бәяләп бетереп булмый. Бары бер сүз генә әйтәсе килә: РӘХМӘТ Сезгә! Рәхмәт, Укытучыларыбыз!

Укучы: Укытучым! Гүзәл бәйрәмеңә
Телим шигырь бүләк итәргә.

Күңелемдәге олы рәхмәтемне

Изге теләгемне әйтергә.

Белем бирүләре җиңел түгел,

Эшкә өйрәтүе җиңелме?

Сез шул эшкә багышлагансыз бит

Җиңел генә яшәр гомерне.

Сез мәктәпкә багышлагансыз бит

Һәр иртәне, көнне, кичләрне.

Сүзләр белән әйтеп буламыни

Андыйларга чып-чын хисләрне!

Рәхмәт Сезгә — барсы-барсы өчен,

Әҗерләре язсын дөньяның.

Игелекле эшләр авырдыр да,

Бик зур саваплары бар аның.

Кеше булсын болар тормышта дип,

Укытучым, безгә белем бирдең.

Аны хәтта аңлавы да кыен:

Үз балаңдай якын күреп сөйдең.

Рәхмәт әйтми сезгә мөмкин түгел:

Эшкә өйрәтүе җиңелме?!

Сез рәхмәтләр җыеп узган икән

Рәхәт кенә яшәр гомерне.

Киләчәктә әле сөенерсез

Безнең кылган яхшы эшләргә

Сез керерсез хәлебезне сорап,

Арып кайткач кергән төшләргә.

Сез төшәрсез искә авыр чакта,

Сорау килсә бер-бер күңелгә.

Укытучы кайсы сорауның да

Дөрес җавапларын бик белә.

Рәхмәт сезгә, безгә иренмичә

Бирә алган һәрбер җавапка.

Әйтербез без бары олыларын

Рәхмәтләрнең сезнең тарафка.

Рәхмәт сезгә күңелебезгә кергән өчен,

Барыбызны бердәй якын күргән өчен,

Тормыштагы бик катлаулы нәрсәләрне

Җиңел генә төшендереп биргән өчен.

Рәхмәт сезгә балагыздай күргән өчен,

Һәрбер көнне елмаюга төргән өчен,

Рәхмәт сезгә Белем дигән зур илләрнең

Юлларында безнең белән йөргән өчен.

Рәхмәт сезгә әни була белгән өчен,

Рәхмәт сезгә әти була белгән өчен.

Авырлыкта — хәсрәтләрне җиңеләйткән,

Шатлык барда сөенгән һәм көлгән өчен.

Укучы: Хәерле юл сиңа, укытучы,

 Изге булсын кылган гамәлең,

Булдыргансың, рәхмәт, молодец!дип,

Гел “бишлеләр” тезсен каләмең!

 Укучы:            Нинди генә теләк теләсәк тә,
                            Бик аз булыр кебек тоела.

                            Күпме игелекләр эшләдегез

                            Кешеләргә гомер буена.

Укучы:            Артта калган якты эзегезгә,

                            Кылган эшегезгә таң калып,

                            Алгы көнегездә дә хөрмәт тоеп,

                            Яшәгез сез җирдә шатланып.

  укучы:            Дөнья тыныч, еллар имин булсын,
                           Йортыбызда булсын бәрәкәт.

                           Җан җылыгыз, саф күңелегез өчен,

                           Барыбыздан сезгә мең   р ә х м ә т!

